
Co vinavon cun la catscha da camutschs?
Il camutsch ei pertuccaus da malsognas, squetsch dil carstgaun e la midada dil clima

DA HANS HUONDER / ANR

■ Il camutsch ei in dils pli fascinonts
animals selvadis dalla muntogna. El
vegn denton pli e pli sut squetsch.
D’ina vart da malsognas, dall’autra
vart entras las activitads dil temps li-
ber dil carstgaun ed ultra da quei en-
tras la midada dil clima. Quei ei la
quintessenza d’in referat e d’ina dis-
cussiun da podi la sonda vargada a Tu-
saun. Envidau a quella sentupada suan-
donta alla conferenza dils presidents dal-
las secziuns ha l’Uniun cantunala dils
catschadurs da patenta. Il svilup dalla
populaziun dils camutschs fatschenta
dapi onns las autoritads e biars catscha-
durs. Igl enconuschent biolog Peter Mei-
le ha referiu la sonda davart la biologia
dil camutsch, mo era davart las midadas
che s’effectueschan pli e pli sin quei ani-
mal che viva el territori digl uaul ento-
chen sisum la pezza. Sco part introducti-
va al referat ha Hannes Jenny digl Uffeci
da catscha e pesca dil cantun Grischun
presentau entginas datas davart la ca-
tscha da camutschs passada. Igl onn var-
gau ei vegniu sittau el cantun Grischun
2807 camutschs, rodund 350 pli pauc
ch’igl onn precedent. En cumpareglia-
ziun cun las meglieras catschas da ca-
mutschs ils onns navonta sedat ina re-
ducziun da rodund 30 pertschien. El
decuors dils davos onns ei la catscha da
camutschs vegnida restrenschida: Pli
paucs dis da catscha e da meins squetsch
sin la caura. Perencunter ei la pressiun
sils animals giuvens carschida. Tenor

Hannes Jenny dumbra la populaziun da
camutschs el cantun Grischun il mu-
ment rodund 24 000 tocs. Ils megliers
onns vegn ei ad esser stau rodund
28 000. «Schegie che la populaziun ei se-
reducida astga la situaziun buca vegnir
dramatisada», puntuescha Hannes Jen-
ny. Ils davos onns seigi ei reussiu da mi-
gliurar essenzialmein la structura dils ef-
fectivs, surtut il diember d’animals dalla
classa media seigi vegnius augmentaus.
El constatescha ch’il camutsch ei exponi-
us a differents disturbis, mo era alla con-
currenza per la vivonda cun autras spe-
cias dalla selvaschina sco la tscharva ni il
capricorn. Buca da sutschazegiar ei era la

concurrenza per la maglia che vegn dalla
nuorsa.

Spazi da viver ei decisivs
Pertuccont siu spectrum da vivonda ei il
camutsch – aschia Peter Meile – sin-
gulars ell’Europa: «Ei dat negina autra
specia dalla selvaschina d’ungla che sa se-
nutrir duront in pli liung temps aschi
unilateral sco il camutsch. Quel sa ma-
gliar mescal, bulius, jarvas ni era lenn
d’ina plonta.» Il camutsch preferescha
loghens suleglivs, sco refugis surveschan
territoris fetg spundivs entochen a preits
crap. Oravontut ora el liber viva el en
roschs. «En sesez ha il camutsch buc in

tipic spazi da viver. Per quei motiv eis el
era da cattar egl uaul», di PeterMeile. Egl
uaul seigi el denton in prighel, oravontut
per la regiuvinaziun: «En in uaul da
protecziun ston ins sedumandar sch’il
camutsch duei viver.» Tenor Peter Meile
untgescha il camutsch pastiras pascula-
das d’animals da nez duront la stad: «El
nezegia quei che vonza e meinsvart ei
quei buca pli fetg bia igl atun.» La sper-
dita d’animals – surtut anseuls e star-
gels – duront igl onn ora sa svariar fetg,
numnadamein da 15 entochen 80 per-
tschien. In effectiv disfatg ha ditg da se-
revegnir, Peter Meile quenta cun diesch
onns ni dapli. Ultra dallas malsognas che
vegnan savens transportadas dils animals
da nez, oravontut dallas nuorsas, ellas
alps, s’effectuescha era la midada dil cli-
ma sil camutsch: «Egl avegnir stuein nus
quintar cun dapli precipitaziuns igl un-
viern, seigi en fuorma da plievgia ni da
neiv.Gest quest unviern havein nus saviu
constatar ch’ei dat bia glatsch ed aschia
po il camutsch buc adina contonscher ses
refugis en territoris spundivs.» Ferton
che las cauras prefereschan in territori
stabel san ils bucs viagiar entochen 20
km.

Ein midadas necessarias?
En ina discussiun al podi han PeterMei-
le, il cau digl uffeci da catschaGeorg Bro-
si ed ils catschadurs Gian Reto Borsien,
Werner Stucki eDomenic Camastral allu-
ra discutau sut la moderaziun dad An-
drea Gilli davart igl avegnir dil camutsch
e dalla catscha da quel. Dalla discussiun

ei resortiu ch’il camutsch ei vegnius fer-
mamein sut squetsch ils davos onns en-
tras malsognas, mo surtut era entras las
activitads turisticas dil carstgaun. Il spa-
zi da viver dil camutsch vegn disturbaus
pli e pli. Georg Brosi constatescha ch’ei
setracta en quei connex buca d’in feno-
men grischun, mobein d’ina problema-
tica che fatschenta era autras regiuns.
Per Domenic Camastral ch’enconuscha
la situaziun ell’Engiadina sto vegnir
sedumandau schebein il camutsch ha in-
summa aunc plaz en differents loghens
cun turissem. La damonda co agir egl
avegnir, era pertuccont la catscha, ei
cumplexa. «Schegie ch’ei dat differenzas
ellas regiuns stuein nus reglar la catscha
da camutschs sur igl entir intschess dil
cantun. Cass cuntrari stuein nus quintar
cun in turissem da catscha», di Georg
Brosi. El constatescha che la tschocca-
dad da camutschs ha giu in grond effect
oravontut sin las cauras camutsch dalla
classa media, gest quellas ch’ein decisi-
vas per la reproducziun. Criticada dils
catschadurs vegn medemamein la dera-
saziun dallas malsognas entras las nuor-
sas. En quei connex drovi ei soluziuns
pigl avegnir. In recept ha negin saviu
presentar la sonda a Tusaun. Ina reduc-
ziun dil squetsch da catscha ei ina va-
rianta, ina aunc pli radicala fuss in sca-
mond da catscha per camutschs sur in
temps limitau. Il squetsch entras il turis-
sem, las activitads dil temps liber, las
malsognas, la midada dil clima e la pro-
blematica dils donns caschunai els uauls
da protecziun restan denton.

Il biolog dalla selvaschina Peter Meile ha referiu la sonda vargada a Tusaun davart la
biologia dil camutsch, mo era davart las influenzas negativas sin la populaziun da quella
selvaschina fascinonta. FOTO H. HUONDER

Ina maschina forestala communabla
Mustér, Sumvitg e Trun vulan cooperar en in cerchel da maschinas forestalas

DA HANS HUONDER / ANR

■A sia proxima seduta da miez mars
decida il cussegl da vischnaunca da
Mustér davart ina cuminonza da ma-
schinas forestalas cun Sumvitg e
Trun. El center da quella coopera-
ziun stat la cumpra d’ina maschina
nova. Dapi biars onns collaboreschan
las vischnauncas da Mustér, Medel e
Tujetsch sil sectur dil forestalesser. La
collaboraziun fetg pragmatica sefa el
rom d’in brat da maschinas e persunal
gest tenor diever sco era sil sectur
dall’instrucziun dils emprendists. Ul-
tra da quei disponan las treis vi-
schnauncas d’in vehichel cun suga
communabel. Avon paucs onns ei la
vischnaunca da Sumvitg vegnida vid-
lunder. El decuors dils davos onns ei

semussau che Mustér sto remplazzar
sia maschina forestala gronda ed en
contact cun las autoritads da Sumvitg
e Trun ei semussau ch’il basegns per-
suenter ei medemamein avon maun en
lezzas vischnauncas. Sin fundament da
quella situaziun ein las suprastonzas
communalas sedecididas da sclarir la
cumpra d’ina maschina communabla
ed il medem mument da fundar ina
cuminonza da maschinas. Uss ei il pro-
ject madirs per la decisiun ellas treis vi-
schnauncas, sco emprema decida Mu-
stér. El decuors dils proxims dus meins
prendan era las vischnauncas da Trun
e Sumvitg ils conclus. A Mustér
fuorma igl artechel 3 dalla nova lescha
d’uaul las premissas dil dretg per se-
participar ad in tal construct. La lescha
preveda numnadamein ina collabora-
ziun cun vischnauncas vischinontas e
corporaziuns da maschinas.

In purtader communabel
Ils treis presidents communals Donat
Nay, Walter Deplazes e Dumeni Colum-
berg han sclariu la fuorma giuridica per
realisar la cooperaziun. En quei connex
ei semussau ch’il model dil cerchel da
maschinas dalla Foppa ei adattaus, num-
nadamein ina fuorma d’ina instituziun
independenta dil dretg public. Quella
fuorma vegn medemamein recumanda-
da dallas instanzas forestalas dil cantun
Grischun. Alla Cuminonza da maschi-
nas forestalas Cadi separticipassen pil
mument las vischnauncas daTrun, Sum-
vitg e Mustér. Ulteriuras vischnauncas
havessen medemamein la pusseivladad
da collaborar. Ils statuts prevedan denter
auter che las vischnauncas ston s’obligar
all’entschatta ad in temps da participa-
ziun da silmeins tschun onns, quei per
garantir ina constanza. Il cussegl d’admi-
nistraziun che secumpona d’in represen-

tant dalla suprastonza communala da
mintga vischnaunca participada ei – en-
semen cun la direcziun che vegn formada
dils foresters – responsabels per la ge-
stiun. Lasmaschinas duein vegnirmessas
a disposiziun allas vischnauncas per ta-
riffas da concurrenza.

Ina maschina nova
Ina gruppa da lavur consistenta dils
foresters e geraus dil forestalesser dallas
treis vischnaunas, tgamunada dil forester
da MustérWerner Müller, ha elavurau ils
detagls per la cumpra d’ina maschina
forestala nova. Enteifer il temps fixau ein
sis offertas valeivlas vegnidas inoltradas.
L’investiziun ei calculada cun cuosts da
450 000 francs, quei suenter la scuntra-
ziun dalla summa da 96 000 francs ch’il
furnitur paga per las treis maschinas ve-
glias. Sco quei che la suprastonza com-
munala da Mustér scriva el messadi per

mauns dil cussegl da vischnaunca sa la fi-
nanziaziun succeder entras quella scun-
traziun, in credit d’investiziun forestal
senza tscheins da rodund 342 000 francs
ed in capital da tschep. La vischnaunca
da Mustér havess da pagar ina summa
netta da 19 000 francs per la participa-
ziun alla corporaziun nova. Mustér ei
l’emprema vischnaunca che decida da-
vart il project. A sia seduta da miez mars
2012 ha il cussegl da vischnaunca num-
nadamein da sefatschentar dalla partici-
paziun alla Cuminonza da maschinas fo-
restalas Cadi e d’approbar il statut per-
suenter.Ina cooperaziun

cun maschinas
forestalas porta
avantatgs vicen-
deivels. Quels
vulan las vi-
schnauncas da
Mustér, Sumvitg e
Trun nezegiar.

«Die Preisbindung sichert
Buchhandlungen im
ganzen Land – besonders
in den Randregionen.»
Hansjörg Hassler, Nationalrat BDP

Halb Apfel
Halb Orange
fifty fifty ist ein
typisches Ost-
schweizer Getränk
mit 60% Fruchtsaft-
Anteil.
Erfrischend, löscht
jeden Durst.

